FRÉTTABRÉF ÚTSKÁLAPRESTAKALLS

Minning látinna
Miðvikudaginn 9. nóvember verða helgistundir þar sem látinna verður minnst.  Hægt verður að kveikja á litlum kertum til að minnast ástvina sinna.  Lesin verða nöfn þeirra sem sóknarprestur hefur jarðsett sl. 12 mánuði.  Hægt er að bæta nöfnum á þann lista ef vill þegar komið er á staðinn.  Þá verður sungið, hugvekja og bænastund.  Stundirnar verða kl. 18.00 í Safnaðarheimilinu í Sandgerði og kl. 20.00 í Útskálakirkju.

Styrkir til æskulýðsstarfs
Eins og kunnugt er þá var stofnaður æskulýðssjóður í Útskálasókn á afmælishátíðinni sl. vor með rausnarlegu framlagi Sveitarfélagsins Garðs.  Nú þegar hefur fé verið nýtt úr honum til að greiða leiksýninguna sem leik- og grunnskólabörn sáu um daginn.  Þá hefur Magma-energy veitt söfnuðinum rausnarlegan styrk til æskulýðsstarfs.  Það munar verulega um þessa fjármuni.

Samkirkjuleg léttmessa
Síðasta messan í léttmessulotunni verður n.k. sunnudagskvöld, 6. nóv. kl. 20.00.  Kristinn Ásgrímsson forstöðumaður Hvítasunnukirkjunnar í Reykjanesbæ predikar.  Vitnisburður frá fulltrúaa Hjálpræðishersins og fulltrúi Aðventista les ritningarlestra. Sóknarprestur leiðir stundina.  Hljómsveitin Tilviljun? annast tónlistina og leiðir almennan söng.

Fundur um tónlistarmál safnaðarins
Mánudagskvöldið 14. nóvember kl. 20.00 verður almennur safnaðarfundur í Útskálakirkju um tónlistarmál safnaðarins.  Þetta er stefnumótandi fundur og leiðbeinandi fyrir sóknarnefnd og prest. Er grundvöllur fyrir kirkjukór í sókninni? Viljum við eina tegund af tónlist? Viljum við fjölbreytta tónlist?  Viljum við almennan safnaðarsöng?  Viljum við eitt messuform eða fleiri?  Sóknarbörn eru hvött til að mæta.  Öll viðhorf eiga rétt á sér.

